
Talikuan

Maca taivang ti’ gabasa nanu’ dangi’as ngaan tupa’un tu acangis
talikuan, maca talikuani’ nanu’ a nai malancas lukic cina mumuut maca
kapupuagin, na mintasalina nai amin kusbabai , altupat i’ica haan dalaq
taivang ti’, maltutuuc nai saduu’an kusbabai, mantan manau’az sala
saduu’an ca talikuan mangki maca kusbabain. Mantan madia’ sala ca
vaivivaivi ka talikuan ha’an taivang ti’, na maiza munha’an paat saba
mutdata’ ca talikuan ha’an taivang ti’, alminanan ca ta’ata’a ka talikuan
mangki’dangi’as macial sala tan’auna mastauluu tu ngaan.

Maca acangis Bunun takitudu, maupas ququaz ciin bugaiz, mantan
madia’ sala ca talikuan, dagat maiza ca patungaanun nai ka talikuan, uutu
nii’ tu mu’amin patungaanan ca cikaupa ka talikuani’. Maca mataqdunga
talikuani’, maiza kang kini’ maipipiiata’,mavavaivi ca matataqdung mangki’
amin, maiza mamasqa’, maiza takikiuc, nii’ tu maszang amin ca tasan, uutu
mu’aminang kini’ tupa’un tu “ taqgdung”.Maiza ca maupas muut ca
kisanglavan, maidusa’ang kini’, tupa’un ca ta’a tu “tacu’,” maca dangi’as
visvisa tupa’un tu “ dusa’visvis”. Maca tupa’us bunun tu “vasang”, maiza

maidusa’ang kini’, mapusqaiv ca tasanis ta’a, maqaihac ca tasanis ta’a.

maiza ca mabulav ca tasan, tataqdung ca kauskaus cia, tupa’un tu
“dusa’tikic” ca ngaan cia. Maiza amin ca tupa’un tu “tamana’, bulav”’, maca
maiza ca tasan cia magatumu maupas mata’, na tupa’un ca ngaan cia tu

“ mata’.

Maiza amin malasmadaugac a talikuan, haiza paat ca visvis cia, dagat
tupa’un tu “paatvisvis” ca ngaan cia. Maiza amin ca talikuani maca panduu
ha ni1’ ti pantipul ca pani’ cia, dagat tupa’un bunun tu *“ kulapha’*‘. Maiza
amin ca malasmabulav mamasqa’ sala ka talikuan, tupa’un “ muung” ca
ngaan cia. Maiza ca niit liliva’is lisava talikuan, tupa’us bunun ca ngaan cia
tu “ lisav”. Maca madanggac ca manququ’is pani’a talikuan, maiza
maidusa’ang kini’, tupa’un ca ngaan cia tu * taikimpi’, maiza masqa’, ua’
maiza takiuc. Maiza ca titi’ti’ saduu’an maca kusbabai, daqat patingaanas

bunun tu “ titi’ti’”. maiza amin ca maququin cina mapupusqu’ sala ka

talikuan, tupa’us bunun tu “ siza’is’ang”.

